
satyeo saqme 

 

ქუთაისის ბოტანიკური ბაღის დეკორატიულ მცენარეთა 

ფიტოსანიტარული რისკების დადგენა 
მარინა კუცია 

სმმკ, აკადემიური დოქტორი, ასოცირებული პროფესორი, აკაკი წერეთლის 

სახელმწიფო უნივერსიტეტი, ქუთაისის ბოტანიკური ბაღი, ქუთაისი, საქართველო 
 

სტატიაში განხილულია, ქუთაისის ბოტანიკური ბაღის დეკორატიული მცენარეების და-
ზიანების გამომწვევი მიზეზები და მათ წინააღმდეგ გამოყენებული ბრძოლის მეთოდები. ჩვენს 
მიერ მიმდინარეობს ბოტანიკური ბაღის მერქნიან, ყვავილოვან-ბალახოვან მცენარეთა ფიტოსა-
ნიტარული რისკების დადგენა: დაზიანებული მცენარეების აღრიცხვა, ნიმუშების აღება, მავნე 
ორგანიზმების გამოვლენა, სახეობრივი რკვევა. წარმოდგენილია იდენტიფიცირებული ზოგიერ-
თი მავნებლების გავრცელების არეალი, პოპულაციის განვითარების თავისებურებები და რეკო-
მენდირებულია მათ წინააღმდეგ ბრძოლის შესაბამისი ღონისძიებები. 

 

ქუთაისის ბოტანიკური ბაღი მდებარეობს ქალაქის ჩრდილო-აღმოსავლე-

თით მდ. რიონის სანაპიროზე ისტორიულ ჯაჭვის ხიდსა და ჭომის წყალსაცავს 

შორის. იგი დაარსებულია მე-19 საუკუნის შუა წლებში. ქუთაისის ბოტანიკური 

ბაღის დენდროფლორა დღეისათვის 700-მდე, ადგილობრივ-ენდემურ სახეო-

ბებთან ერთად მსოფლიოს ფლორისტული ოლქების, ძვირფასი ეგზოტებითაა 

წარმოდგენილი. ბაღში მრავლადაა, ადგილობრივი ფლორის იშვიათი და გადა-

შენების საფრთხის წინაშე მყოფი სახეობები ენდემები და რელიქტური მცენარე-

ები. დეკორატიული მცენარეების მოვლის დროს უდიდესი როლი ენიჭება მათ 

დაცვას არახელსაყრელი გარემო პირობებისაგან და მცენარეთა ფიტოსანიტარუ-

ლი რისკების დადგენას. 

ბოტანიკური ბაღის დეკორატიული მცენარეების ზრდა-განვითარების 

დროს უმნიშვნელოვანესი როლი ეკისრება  მათ დაცვას მავნებელ - დაავადებე-

ბისაგან, რადგან მავნებელ-დაავადებათა სწრაფი გავრცელება განსხვავებული 

და სპეციფიკური ვარიაციებით აქტუალურობას იძენს და მნიშვნელოვანია მათი 

დროული შესწავლა პროფილაქტიკური და დაცვითი ღონისძიებების გასატა-

რებლად. ჩვენი კვლევის მიზანია ქუთაისის ბოტანიკური ბაღის მერქნიან, ყვავი-

ლოვან-ბალახოვან მცენარეთა  ფიტოსანიტარული მონიტორინგის განხორციე-

ლება და მავნებელ-დაავადებებისგან დაცვის გადაუდებელი და გეგმაზომიერი 

სამუშაოების წარმართვა, კერძოდ მავნე ორგანიზმებით დაზიანებული და ფი-

ტოპათოგენური მიკროორგანიზმებით დასენიანებული მცენარეების აღრიცხვა, 

ნიმუშების აღება, მავნე ორგანიზმებისა და სასარგებლო მწერების  გამოვლენა, 

სახეობრივი რკვევა, ასევე ენტომოფაგების შესწავლა და მათი როლის დადგენა 

მწერთა რიცხოვნობის რეგულირებაში. მავნე ორგანიზმების  წინააღმდეგ ბრძო-

ლის ეკოლოგიურად გამართლებული ღონისძიებების გატარება. საქართველოს 

ტერიტორიაზე ნებადართული თანამედროვე პესტიციდების შერჩევა და შეძენა. 

ბაღში გამოსაყენებელი ბიოპრეპარატების გამოცდა საველე პირობებში.  

ჩვენს მიერ მიმდინარეობს დეკორატიული მცენარეების დაზიანების გა-

მომწვევი მიზეზების დადგენა, დაზიანებული დეკორატიული მცენარეების აღ-

წერა, შეფასება  და საჰერბარიუმო ნიმუშების ლაბორატორიული ანალიზი. ბა-

ღის  ტერიტორიაზე გამოვლენილი მავნე ორგანიზმების სახეობრივი რკვევა, 

მცენარეთა საკარანტინო და გან-

საკუთრებით საშიში მავნე ორგა-

ნიზმების  ბრძოლის მეთოდების 

დამუშავება. ქუთაისის ბოტანი-

კურ ბაღში, ამჟამად იდენტიფი-

ცირებულია ზოგიერთი დეკო-

რატიული მცენარეების დაზია-

ნების გამომწვევი პათოგენები: 

მუხის დიდი ხარაბუზა  

(Cerambyx cerdo acuminatus 

Motsch.) - ბოტანიკურ ბაღში აღ-

ნიშნული მავნებლით დაზიანე-

ბულია ხნოვანი მუხის (150-200 

წ.)სახეობები. 

დახასიათება: მუხის დიდი ხარა-

ბუზა შავია.ზედა ფრთების მეო-

რე ნახევარი კი წაბლისფერია და ბოლოში თანდათან ვიწროვდება. თავზე გრძე-

ლი, სიმეტრიული ულვაშები აქვს. დედლის ულვაშები თითქმის სხეულის სიგ-

რძისაა, მამლის კი სხეულზე ბევრად გრძელია. თავზე პირის ორგანოებიდან 

თუმცა ემჩნევა კარგად განვითარებული ზედა ყბები, მაგრამ მერქნის გაღრღნა 

(დაზიანება) არ შეუძლია. ხოჭოს სიგრძე 2,8-5 სმ-მდე მერყეობს. კვერცხი თეთ-

რია და მოგრძო,  2-3 მმ-რი. მატლი 9 სმ-ს სიგრძისაა, თეთრი. თავის გვერდებზე 

3-3 პატარა თვალი აზის. ის ხასიათდება კარგად განვითარებული მღრღნელი 

ტიპის ორგანოებით. მატლი სეგმენტირებულია, ძალზე პატარა ფეხები აქვს. 

ზურგისა და მუცლის მხარეზე წვრილი მეჭეჭები ემჩნევა, რომლებიც  მოძრაობა-

ში ხელს უწყობს. ჭუპრი თეთრია და დაუფარავი, ხოჭოს სიდიდის. დაუფარავ 

ჭუპრს კარგად ემჩნევა ხოჭოს თითქმის ყველა ნაწილი. მუხის დიდ ხარაბუზას 

ზიანი მოაქვს მატლის ფაზაში, ხოჭო არ იკვებება და ის სრულიად უვნებელია. 

მატლი პირველ წელს ქერქის ქვეშ ცხოვრობს და ლაფანით იკვებება. მეორე 

მუხის დიდი ხარაბუზას მიერ გამოწვეული 

დაზიანება, ხოჭო ∕იმაგო და მატლი 

წელს ის გადადის მერქანში, სადაც ორი წლის განმავლობაში იკვებება და მერ-

ქანს შუა გულამდე აზიანებს. ზრდასრული მატლის მიერ გამოღრღნილი ხვრე-

ლი 2,3 სმ-ის სიგანისაა, რითაც ხე ძალზედ ზიანდება. მატლის ხვრელები პირვე-

ლად ღია (მერქნის) ფერისაა, შემდეგ კი ხვრელი ივსება მატლის ექსკრემენტე-

ბით, შიგ ტენის გამო სოკო ვითარდება და ხვრელები შავდება. მუხის დიდი ხა-

რაბუზა სამ წელიიწადში ერთ თაობას იძლევა. ე.ი. სამწლიანი გენერაციით ხასი-

ათდება.  

ხოჭო ხვრელიდან გამოდის მაისში, ე.ი. მისი ფრენა მაისში იწყება და ზოგ-

ჯერ აგვისტომდე გრძელდება. ხოჭოების ფრენა, განაყოფიერება, კვერცხების 

დება საღამოსა და ღამით წარმოებს. როგორც ზემოთ ავღნიშნეთ ხოჭო არ იკვე-

ბება და არც ზიანი მოაქვს. კვერცხს ცალ-ცალკე დებს, ხეებისა და ძირკვების ნაპ-

რალებში. ხოჭო კვერცხების დებას აწარმოებს, როგორც ხის ღეროს ქვედა ნა-

წილზე, ისე ხის ღეროს მთელ სიგრძეზე. განშტოების ადგილებსა და ტოტებზე. 

თითო დედალი 100-150 კვერცხს დებს. კვერცხიდან მატლი 10-15 დღეში იჩეკე-

ბა, შემდეგ შედის ქერქის ქვეშ და ლაფნით იწყებს კვებას. მატლი პირველ ზამ-

თარს ქერქის ქვეშ ატარებს. გაზაფხულზე, მეორე წლის მატლი იმავე ხვრელით 

უკან ბრუნდება და ამზადებს მოხრილ განიერ ჭუპრის აკვანს, რომელსაც პირი-

დან გამოყოფილი სპეციალური კირიანი შემადგენლობის ნივთიერებებიდან 

უკეთებს სახურავს. ამ აკვანში ის იჭუპრებს, დაჭუპრება იწყება დაახლოებით აგ-

ვისტოს შუა რიცხვებიდან და ოქტომბრამდე გრძელდება. ჭუპრის ფაზა 25-30 

დღეს გრძელდება. მატლი, გამოსაფრენისა და ჭუპრის აკვნის დამზადებისას 

(ივლისი-აგვისტო) გარეთ ყრის ნაღრღნ ფქვილს. ამ ნაღრღნი ფქვილის გროვის 

არსებობით მატლის ხვრელის მოძებნა ადვილია. ჭუპრობიდან გამოსული ხოჭო 

აკვანში რჩება, იზამთრებს და გაზაფხულზე გამოდის.  

ბრძოლის მეთოდები: მავნებლებით ძლიერ დაზიანებული ხმობადი ხეები 

უნდა მოიჭრას. ძირკვები გაიქერქოს, ხის ღერო 2 მეტრიან კოტრებად დავხერ-

ხოთ. 10-15 სმ სიმსხოს სორტიმენტად გავაპოთ და დაყოფისას შენიშნული ხო-

ჭოები გაანადგუროთ. მატლებიას და ჭუპრების განადგურება არაა საჭირო, რად-

გან ისინი ისედაც იხოცებიან ჰაერზე.  

ამ მავნებლის წინააღმდეგ კარგ შედეგს იძლევა მაისიდან აგვისტომდე ხო-

ჭოების შეგროვება და განადგურება. აგრეთვე ხელის ინჟექტორით 3-5 კუბური 

სანტიმეტრი პარადიქლორბენზოლისა და დიქლორეთანის (1:4) ხსნარის მატ-

ლის სასვლელებში შეშხაპუნება.  

ჰექსაქლორანიანი ზეთის 20%-იანი კონცენტრატის  20%-იანი ემულსიით 

ხეების შესხურება. იგი იწვევს ქერქის ქვეშ ახლად გამოჩეკილი მატლებისა და 

კვერცხდების პერიოდში ხოჭოების განადგურებას.  

მუხის ფოთლის რწყილი - Haltica 

saliceti Ws. - ხოჭო ლურჯი ან მომ-

წვანო ფერისაა. სხეულის სიგრძე 

4–5 მმ–ამდე აღწევს. უკანა ფეხე-

ბის ბარძაყები გამსხვილებულია 

და მოხერხებულია სახტუნაოდ. 

მატლის სიგრძე 7 მმ–მდეა. აქვს 3 

წყვილი მკერდის ფეხი. სხეული 

მბრწყინავი შავია, ზურგზე  

მბრწყინავბეწვებიანი მეჭეჭები განივადაა გაწყობილი. ბაღში აღნიშნული მწერი 

როგორც მატლის, ისე ხოჭოს სტადიაში აზიანებს ყველა ხნოვანების მუხის 

ფოთლებს, ასევე აღნიშნულია რცხილის ფოთლების დაზიანება და სათბურში 

დეკორატიული ბალახოვანი მცენარეების ჩითილების დაზიანება. ახლადგამო-

ჩეკილი მატლები ჯერ ფოთლის ზედაპირული ნაწილით იკვებებიან და იწვევენ 

ფოთლის სკელეტაციას, უფრო მოზრდილი მატლები ფოთლის რბილ ნაწილს 

მთლიანად ანადგურებენ ისე, რომ მხოლოდ ძარღვები რჩება. დაზიანებული 

ფოთლები ღია ყავისფრად მუქდება და იკრუნჩხება. მუხის ფოთლის რწყილი 

ითვლება მუხის კულტურების პირველად მავნებლად. ხოჭო იზამთრებს ტყის 

მკვდარ საფარში და ქერქის ნაპრალებში. ასევე იდენტიფიცირებულია მუხის სა-

ხეობების ფოთლების დაზიანების გამომწვევი მსხლის ბაღლინჯო - Stephanitis 

pyri , მუხის ერთფეროვანი ჩრჩილი - Tischeria complanella. 

ბრძოლის მეთოდები: სანიტარულ-ჰიგიენური ღონისძიებების ჩატარება.მათ წი-

ნააღმდეგ გამოიყენება ინსქტიციდების და ბიოპრეპარატების შესხურება. 

ბზის ალურა (Cydalima perspectalis) 

დახასიათება: მავნებელი ლურჯ 

კანტებიანი მოყავისფრო თეთრი პე-

პელაა. მატლები იზრდება 5 სმ-მდე, 

მომწვანო-ყვითელი ფერისაა, შავი 

თავით და მუქი მოგრძო ზოლებით. 

მატლი იკვებება ფოთლებით და 

ახალი ტოტების ქერქით. ისინი 

მცენარეს ახვევენ აბრეშუმის ქსელ-

ში. დაავადებული მცენარე გახვეუ-

ლია ბეჟანღიაყავისფერი ფერის 

ქსელში. პეპლის ზემოქმედებით 

მცენარეს ცვივა ფოთლები და ხმება. წელიწადში იძლევა 3 თაობას. 

მუხის ფოთლის რწყილის მიერ გამოწვეული 

დაზიანება, ხოჭო ∕იმაგო და მატლი 

ბზის ალურას მიერ გამოწვეული დაზიანება, 

მატლი და იმაგო∕ზრდასრული ხოჭო 

ბრძოლის მეთოდები: ბზის ღრმად გასხვლა, აგრეთვე კვერცხების და მატლების 

შეგროვება შემდგომი დაწვით. ძლიერ დაზიანებული, გამხმარი მცენარეები უნ-

და დაიწვას. 

ვიდრე მცენარე ძლიერ დაზიანდება რეკომენდირებულია მცენარეების და-

მუშავება პირეტროიდების ჯგუფის პრეპარატებით: დეცის ლუქსი, ფასტაკი, კა-

რატე, ფიური. შესაძლებელია აგრეთვე ძლიერი 

სისტემური პრეპარატის ბი-58 (ახალი), გამოყენება 

უსაფრთხოების ზომების დაცვით. ახალგამოჩეკი-

ლი მატლების წინააღმდეგ კარგ შედეგს იძლევა 

ახალი თაობის პრეპარატი მწერების ზრდის და 

განვითარების რეგულატორი – დიმილინი, რომე-

ლიც არატოქსიკურია ადამიანისა და თბილსის-

ხლიანი ცხოველებისათვის. ბიოლოგიური პრეპა-

რატებიდან რეკომენდირებულია ბაქტერიული 

პრეპარატები, რომლებიც დამზადებულია Bacillus 

thuringiensis საფუძველზე. (ლეპიდოციდისკ-მ). 

აღსანიშნავია, რომ ეს პრეპარატები ეფექტურია 

მხოლოდ ახალგაზრდა ასაკის მატლების წინააღ-

მდეგ. 

ცქვლეფია მზომელა - Erannis defoliaria L., მამ-

რი პეპელა ფრთიანია ღია მოყვითალო ფერის. წი-

ნა ფრთებზე განივი ორი მოშავო ზოლი გასდევს, 

უკანა ფრთები მოთეთრო-მოყვითალოა შავი ლა-

ქებით. მისი ზომა გაშლილი ფრთებით 40 მმ-ია. 

მდედრ პეპელას ფრთები არ აქვს, იგი მოწითალო-მოყვითალო ფერისაა. ზრდას-

რული მატლის სიგრძე 35 მმ-ია, მურა ფერის, ზურგზე ორი და გვერდებზე ორ-

მაგი შავი ხაზებით, ქვედა მხრიდან მოყვითალო ფერის. ზრდასრული მატლი 

მურა მოწითალოა. ჭუპრი მუქი მურა მოწითალოა, სხეული წვრილია და 

ბრჭყვიალა. მუცლის ბოლოზე მოხრილი ნაზარდი აქვს. სიგრძე 10-15 მმ-ია.  

ცქვლეფია ან უფრთო მზომელას ახასიათებს ერთწლიანი გენერაცია. ზამ-

თრობს კვერცხის ფაზაში. გაზაფხულზე-აპრილში იჩეკებიან მატლები. მატლები 

ჯერ იკვებებიან ფოთლებში ფარულად, შემდეგ ღია ცხოვრებას ეწევიან. ქარის ან 

წვიმის დროს ისინი აბლაბუდის ძაფით ეშვებიან ძირს. მატლები ივლისში აბ-

ლაბუდის ქსელით ეშვებიან ნიადაგზე და 5-10 სმ სიღრმეზე იჭუპრებენ. ჭუპრის 

ფაზა ოქტომბერ-ნოემბრამდე გრძელდება. ჭუპრებიდან გამოფრენილი მდედრი 

პეპლები კვერცხებს დებენ ვარჯში კვირტებთან ახლოს ცალ-ცალკე ან ჯგუფუ-

ცქვლეფია მზომელას 

პეპელა (იმაგო), მატლი, 

ჭუპრიქვლეფიამზომელასპე

პელა 

რად. დაზიანებულია ფოთლოვნებიდან 

მერქნიანები მუხა, რცხილა, ნეკერჩხალი. 

ასევე გამოვლენილია პოლიფაგი მავნებელი 

ზამთრის მზომელა (Operophthera brumata 

L.) მავნებლის ზრდასრული მატლის სიგრძე 

დაახლოებით 2 სმ-ს შეადგენს. იგი მწვანე 

ფერისაა, გვერდებზე სამი თეთრი ზოლი 

გასდევს, ზურგზე კი ერთი მუქი ფერის ხა-

ზი. მამალი პეპელას სხეულის სიგრძე გაშ-

ლილი ფრთებით 20-30 მმ-მდეა. აქვს მოკლე 

ძაფისებრი ულვაშები. მუქი-მოყვითალო 

ფერის წინა ფრთებზე ახასიათებს მუქი ფე-

რის ტალღისებრი განივი ხაზები. უკანა 

ფრთები უფრო ღია ფერისაა. დედალი პეპე-

ლას ფრთები ნახევრადაა განვითარებული. 

მისი უკანა ფრთები მურა-ნაცრისფერია, 

გასდევს ორი განივი ზოლი. წინა ფრთები 

უფრო მურა ფერისაა, ახასიათებს ორი მუქი 

განივი ზოლი. მამალი პეპლისაგან განსხვა-

ვებით, დედლის ულვაშები უფრო გრძელია. 

ფეხები კარგადაა განვითარებული. 

ბრძოლის მეთოდები: ფოთლის მღრღნელი მავნებლების ახალგაზრდა მატ-

ლების განვითარებისას საჭიროა ინსექტიციდით შეწამლვა. საქართველოს გარე-

მოსა და ბუნებრივი რესურსების დაცვის სამინისტროს მიერ რეკომენდირებუ-

ლია შესაწამლი პრეპარატი-ლეპიდოციდი-CKM - ბიოლოგიური ინსექტიციდი. 

ტყის სახეობებთან ერთად დეკორატიული მცენარეების დასამუშავებლადაც გა-

მოიყენება და ჯანმრთელობის დაცვის მსოფლიო ორგანიზაციის (WHO) კლასი-

ფიკაციით მიეკუთვნება საშიშროების ყველაზე დაბალ კლასს, მითითებული 

ნორმით და წესით გამოყენების შემთხვევაში არ არის ტოქსიკური ადამიანების, 

თბილსისხლიანი ცხოველებისა და ფრინველებისათვის.  

აზიური ფაროსანა (იგივე აზიური ბაღლინჯო, ლათ.: Halyomorpha halys Stal). 

ზამთრის მზომელას მიერ გამოწვეული 

ლიხნისის ფოთლის  დაზიანება,პეპელა             

და მატლიქვლეფიამზომელასპეპელა 

დახასიათება: აზიური ფაროსანა საკმაოდ დიდი ზომის (12-17მმ) პოლიფაგი მავ-

ნებელი მწერია. აზიანებს თესლოვან და კურკოვან  ხეხილს, კენკროვნებს, მინ-

დვრის კულტურებს,  ბოსტნეულს, დეკორატიულ  მცენარეებს. ინტენსიურად 

გამრავლების შემთხვევაში მასშტაბურ ზარალს აყენებს გარემოსა და სოფლის 

მეურნეობას. ბოტანიკურ ბაღში მიუხედავად საკარანტინო ღონისძიებისა მასი-

ური გავრცელება აღინიშნება სხვადასხვა მცენარეებზე. განსაკუთრებული მავნე-

ბით გამოირჩევა ციტრუსოვანი და დეკორატიული კულტურების (ხეტუხტი, წი-

თელი, თეთრი სალბი) მიმართ. გამოზამთრების შემდეგ აპრილის ბოლოს-მაი-

სის დასაწყისში, აზიური ფა-

როსანა გამოდის, იწყებს მცე-

ნარეებით კვებას და კვერ-

ცხდებას. აზიური ფაროსანა -

სულ 200-მდე კვერცხს დებს, 

მათ შორის ერთ კერაში 30-მდე 

კვერცხს ძირითადად ფოთ-

ლის ქვედა მხარეს ჯგუფებად. 

კვერცხი თეთრი ფერისაა და 

გამოჩეკვის წინ იღებს ოქროს-

ფერ შეფერილობას. 4-5 დღეში 

იჩეკებიან მოწითალო ნიმფები 

(მატლები), რომლებიც ფერს 

თანდათან იცვლიან (მეორე 

ასაკში მოშავო, ხოლო შემ-

დგომ - მოთეთრო-ყავისფერი 

ხდებიან), 5 ასაკის გავლის შემ-

დეგ გადაიქცევიან ზრდას-

რულ მავნებლად - იმაგოებად; 

50-55 დღეში აღწევენ ზრდას-

რულ ასაკს. ფაროსანას ახასია-

თებს განიერი, ყავისფერი, მარმარილოსებრი ტექსტურა, ხოლო ფეხებზე, მუც-

ლის კიდეებსა და ულვაშებზე - თეთრი ზოლები. 

ბრძოლის მეთოდები: აზიური ფაროსანას წინააღმდეგ უნდა გამოვიყენოთ მექა-

ნიკური და ქიმიური ბრძოლის მეთოდები. შენობებში აზიური ფაროსანას შემოჭ-

რის თავიდან აცილება შეიძლება ე.წ. სინათლის ხაფანგებით, ხოლო შემოჭრის 

შემთხვევაში, მისი რაოდენობის შესამცირებელად მარტივი, ეფექტური და 

უსაფრთხო მეთოდია მექანიკური განადგურება - გაჭყლეტვის გარეშე; ფაროსა-

აზიური ფაროსანას მიერ გამოწვეული დაზიანება 

ხეტუხტი, წითელი სალბის ყვავილები, თესლები 

ნას მექანიკური განადგურებისთვის დაიჭირეთ  და ჩაყარეთ საპნიან ხსნარში. 

მსოფლიოს წამყვანი ენტომოლოგების რეკომენდაციით, შეწამვლითი სამუ-

შაოების დაწყება მიზანშეწონილია მაის-ივნისში, მავნებელის დაფრთიანებამდე 

(ნიმფის   ასაკში).  

მსოფლიოს სხვადასხვა ქვეყნების გამოცდილებაზე დაყრდნობით მავნებ-

ლის წინააღმდეგ ეფექტურია და შესაძლებელია გამოყენებული იქნას შემდეგი 

სახის პრეპარატები: კარატე ეკ (მოქმედი ნივთიერება: ლამბდა-ციჰალოტრინი); 

ტალსტარი 10 ეკ (მოქმედი ნივთიერება: ბიფენტრინი); ინკასარი ეკ (მოქმედი 

ნივთიერება: ბიფენტრინი) და სხვა. ასევე წარმოდგენილია ის რეგისტრირებუ-

ლი სადეზინსექციო საშუალებები, რომლებიც თანმხლები ინსტრუქციის თანახ-

მად შესაძლებელია გამოყენებულ იქნეს შენობებში აზიური ფაროსანას  წინააღ-

მდეგ:.„რაფტორი-აეროზოლი“,,,K-Othrine SC 50“, ,,დიხლოფოსი ეკო", ფენდონა, 

„სახლის პროშკაგელი“ . 

ბოტანიკურ ბაღში „კეთილ-

შობილი“ დაფნის (Laurus 

nobilis L.) მრავალრიცხოვანი 

მავნებლებია გამოვლენილი. 

ზოგიერთი მათგანი მონოფა-

გია ზოგიც სხვა სუბტროპი-

კული მცენარეების საერთო 

მავნებელია. ფოთოლრწყი-

ლა; რბილი, იაპონური და ციტრუსოვანთა ცვილი-

სებრი ცრუფარიანები; ნარინჯოვანთა ყვითელი, მი-

ხაკისფერი, იაპონური ჩხირისებრი ფარიანები; 

ფრთათეთრა; ჩაის ბუგრი; სათბურის თრიბსი. მავ-

ნებლების, კერძოდ ბუგრი, ფრთათეთრა ან მცენა-

რის რწყილი მოტკბო გამონაყოფს ტოვებს დაფნის 

მცენარეზე, სადაც სიშავის გამომწვევი სოკოები (capnodium-ისგვარიდან) შავი 

ფერის ფიფქს ივითარებენ, რომელიც მზის სხივებს არ ატარებს და მცენარის 

დათრგუნვას იწვევს. ბრძოლის მეთოდები: დაფნის მავნებლების  წინააღმდეგ 

ადრე გაზაფხულზე კომბინირებული ნაზავი ბი-58 ახალი, 0.2% ზეთოვანი -

ემულსია 2%. ანდურსბანი 0,2% და მინერალური ზეთი 2%.  ბი-58 და დურსბანი 

თავსებადია მინერალურ ზეთებთან, პრეპარატ-30-თან, პირეტროიდებთან, აკა-

რიციდებთან და ფუნგიციდებთან ბორდოული სითხის გარდა. შესხურება უნდა 

ჩატარდეს ნამის გაშრობის შემდეგ. ბიოპრეპარატებიდან აღნიშნულ მავნებლებ-

ზე წარმატებით გამოიყენება დიპელი, ლეპიდენი, ტურინგენი, ბოვერინი და 

სხვა, ასევე ფარიანებისა და ცრუფარიანების წინააღმდეგ სასარგებლო მწერები  

(კრიპტოლემუსი, როდოლია). 

სუროს ფარიანა 

(Aspidiotus hederae Vall) – მავ-

ნებლით ბაღში დაზიაბული 

მცენარეებია: ჭანჭყატი, მაგ-

ნოლია, წყავი, სურო.  მავნეო-

ბა მოაქვთ მატლებსა და 

მდედრებს. ზრდასრული 

მდედრის სხეული კვერცხისებრია, ფარი მრგვალია, მოყავისფრო-ყვითელი, 

სიგრძე 1,5-2მმ. ფარიანები აზიანებენ ასპარაგუსის მხოლოდ ტოტებს, ხოლო 

სხვა მცენარეების – ფოთლებს, ყუნწებს, ღეროსა და ყლორტებს. ფარიანების კვე-

ბის ადგილზე წარმოიქმნება ღია მწვანე ან მოყვითალო ლაქები. ფარიანების მა-

სიური შემოსვლის დროს მისი კვების შედეგად ხდება ტოტების დეფორმაცია და 

ფოთლების ჩამოცვენა. ასევე გამოვლენილია მიხაკისფერი ფარიანა (Chrysompalus 

dictyospermi), ნაძვის ფარიანა (Nuculaspis abietis). 

Abstract 

Kutaisi Botanical Garden is located in the north-east of the city,on the Rioni coast 

betweenthe historic chain bridge and the Choma reservoir.It was founded in the 

middle of the 19th century.Dendroflora of the Kutaisi Botanical Gardens is  presented  

nowadays, along with up to 700 local and endemic species in the world's floristic 

districts. There    are  a lot of  endangered and endangered species     of     local    flora   

endemic  in the  garden,which are only elements of Georgia or Caucasus flora and relic 

plants.During the care of decorative plants, the greatest role is to protect them from 

adverse environmental conditions  and   determining plant    phytosanitary   risks. 

During the growth and development of the botanical garden decorative plants,the 

most important role is   to   protect   them   from  harmful - diseases,Because the rapid 



 
perioduli samecniero Jurnali 

PERIODICAL SCIENTIFIC JOURNAL 

ПЕРИОДИЧЕСКИЙ  НАУЧНЫЙ   ЖУРНАЛ 

 15 

spread of pest and disease results in differential and specific variations      and     it is 

important to study them   timely s to carry out    preventive and    protective    

activities.  The  aim  of    our research   is   to   carry    out the       phytosanitary     

monitoring    of    floral-herb    plant    in    Kutaisi    Botanical    Garden     and    

performing     urgent     and      measurable   works    to prevent    harmful diseases,  

measurable  works    imply    the accounting of plants damaged by harmful organisms 

and   phytopathogenic microorganisms, taking samples, detection of harmful organisms 

and useful insects,the rhythm of the species, as well as the study of entomophage and 

their role in regulating the number of insects.Eco-friendly measures     to  combat 

harmful   organisms. Selection   and   purchase of modern   pesticides    permitted    on    

the    territory    of    Georgia. Examination   of   bio-laboratories  in    the field of field 

conditions. 

We are investigating the reasons for the damage of the decorative plants of 

Kutaisi Botanical Garden, description of   damaged    plants  , assessment and  

Laboratory analysis  of  herbarium  samples. The kind of rhythm of pest revealed  in 

the garden area,   plant   quarantine    and     especially dangerous pests to combat the 

methods of fighting. Currently, some of the organisms causing inflammation of some 

decorative plants have been identified  and    methods    of   effective fighting against 

them are recommended. The following pathogens are revealed:Cerambyx cerdo 

acuminatus Motsch.,Haltica saliceti Ws.,Stephanitis pyri., Tischeria 

complanella.,Erannis defoliaria L.,Operophthera brumata L.. 

 

 

 

 

 

 

 

 

 

 

 

 

 

 

 

 

 

 


